
					ఈ పుట అచ్చుదిద్దబడ్డది

తెట్టుల గడుసైన పట్టుల నొడ్డులఁ గొండల బండలఁ గోనలందు

నిలువనీయక వెంట నెమకినెమకి తాఁక సాగతావులు లేక డాఁగిపోక

కవులుకవులటన్నఁ గరుణతో నుందతు లుమ్రాబహద్దరు కొప్పగించి

బాగుగా నొడయారిపాళెముపై దిగి వేముతుమ్మయు నీఁదు వెదురుమొగిలి

బెత్తముల్ కోరింద పెద్దకలివి మొద లల్లికొనినయట్టి యడవిముందు

రణమండలము భీకరణదురాసదమని విన్నదైనను మేము వెఱవమనుచు

ముందుపిరంగులు పొందుగా వెంటనే సరకొవుల నమర్చి సరవిగాను

జగడమిచ్చుచునుండి జనములు రెండుగాఁ బంచి ప్రక్కలయందు బాగుగాను

జెట్లవెంబడిఁ జొచ్చి చేరి సమీపానఁ బెళపెళలాడిన బెదరి వారు

పరువెత్తి వేగ నబాపుసాహేబున శరణమొందఁగఁజేయు జయము గన్న

వర్తమానము తమవారు వ్రాసియుఁ బంప నది యెఱింగి యధికహర్షమునను

సాహసంబును శక్తి సత్యంబు నమ్మిక కోటివంశంబున కొప్పుననుచు

నొనరంగ నుందతు లుమ్రాబహద్దరు బిరుదులనన్నియుఁ బ్రేమతోడ

రాజన్యమాన్యమై రఘునాథతొండమాన్ బహదరటంచని పరఁగుపేరు

బంగారుబెత్తముల్ బాగైనమోర్ఛలు నవభత్తుభాంకృతుల్ భువిని వెలయ

జంటైన చోపుదార్జంటనకీబులు చదురున బిరుదులు సన్నుతింప

నానందమున నీయ నాతఁడు గై కొని ధరణిఁ బాలించుచుఁ దనరుచుండ

నట్టియాపురమున దుష్టతముండైన మూగివాఁడనునట్టి మూర్ఖుడొకఁడు

తామరతంపరై తగవెలింగెడునట్టి మరుదునివంశంబు మహినిఁగూల్పఁ

గారణమై తోఁచెఁ గైయొసఁగిరి వీరు నొసటివ్రాతను ద్రోయ నొకరితరమ

అటువలె వారలల్లల్లన హాన్రబిల్ కుంపినీవారిదౌ కోపమునకుఁ

బాత్రమయిన వారిపాప మేమందును దమ్ముఁ దా మెచ్చుచు దర్పమునను

వేసినకోలలు వెలువరింపనియట్టి వనదుర్గమును గల్గు ఘనత మెఱయఁ

దెట్టుకుముందు విల్పెట్టుపర్యంతంబు ముండ్లకంప లమర్చి మొళలు కొట్టి

యందుకులోపల నతిచుఱుకైనట్టి వసులఁ బాఁతలను బదిలపఱిచి

తడుకుపెండెముమూసి నడుమ మందులు పూడ్చి ముందు ప్రక్కలఁ జుట్లఁ బొందుగాను

జంజాళ్లు రేకలాల్ సరకోవులు తుపాకు లెడయీక భటులను నెంచి బైటి

రాకపోక లెఱుంగ రహిమీఱ మ్రాకులకొనలను గోటిగాండ్రను నమర్చి

త్రోవకు నిరుప్రక్కఁ దుదముట్టఁ గానలోఁ బల్లముగాఁ ద్రవ్వి భటులనందుఁ

		 ఈ పేజీలో చివరి మార్పు 19 జూలై 2022న 21:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

